
Shalom, 

Muajt e fundit kanë qenë shumë të trishtë. Në këtë kalendar lutjesh duam të lutemi shpesh nga 

Psalmet për ngushëllim, mbrojtje dhe për t'i thirrur Perëndisë. Ndërsa ne shkruajmë, situata në 

Izrael është mjaft e paqëndrueshme, ndaj ju inkurajojmë të qëndroni të përditësuar me ngjarjet 

aktuale për të ditur se për çfarë të luteni ditë pas dite. Në këtë kalendar lutjesh ne kemi 

parashtruar pika lutje nga Bibla.  

Frymëzohuni për ndërmjetësimin tuaj nga fjalët e Ofer Amitay. Në ditën e dytë të Rrëshajëve 

2008 ai foli në konferencën "Lutja për Izraelin". Për habinë e pjesëmarrësve ai foli më shumë për 

Jezusin, për unitetin, për shenjtërimin, se si të dëgjojmë Zotin dhe si të jemi të përkushtuar ndaj 

Tij, më shumë sesa  për Izraelin. Më pas gjatë asaj dite pjesëmarrësit e kuptuan gjithnjë e më 

shumë se çfarë donte të thoshte: ndërmjetësimi i mirëfilltë rezulton nga një marrëdhënie dhe jo 

nga informacioni. Marrëdhënia me Atin tonë qiellor dhe marrëdhëniet mes nesh si të krishterë. 

Baza e ndërmjetësimit është uria dhe etja për Perëndinë.   

Shalom, 

Ekipi i Lutjes të të Krishterëve për Izraelin.  

 

Dhjetor 2023 

E premte 1 dhjetor 

Pas masakrës së popullatës hebreje nga Hamasi dhe dëbimit të mëvonshëm të fshatrave hebraike 

pranë Rripit të Gazës nga ushtria izraelite, le të lutemi nga libri iVajtimeve “Juda ka shkuar në 

robëri, mbi të rëndojnë pikëllimi dhe një skllavëri e rëndë; ai banon midis kombeve, nuk gjen 

prehje; tërë përndjekësit e tij e kanë arritur midis fatkeqësive.” Vajtimet 1:3. Lutuni për 

mbrojtjen e Zotit mbi të afërmit e njerëzve që janë vrarë.  

 

E shtunë 2 dhjetor 

Shabat. Rrugët e Sionit mbajnë zi, sepse askush nuk vjen më në festat solemne. Vajtimet 1:4. Mbi 

Izraelin ka një mantel zie. Lutuni për ngushëllimin e Zotit dhe që  njerëzit të mund të mbështesin 

njëri-tjetrin. 

 

E diel 3 dhjetor  

“Është hiri i Zotit që nuk jemi shkatërruar plotësisht...” Vajtimet 3:22 a. Falenderoni për të gjithë 

ata njerëz që arritën të shpëtojnë nga sulmet e dhunshme të militantëve të Hamasit.  

 

E hënë 4 dhjetor 

Deri kur do të më harrosh, o Zot? Vallë kështu do të jetë përjetë? Deri kur do të më fshehësh 

fytyrën tënde? Psalmi 13:1. Lutuni për të gjithë izraelitët që i bëjnë vetes këtë pyetje dhe që 

përjetojnë dëshpërim të madh.  

 

E martë 5 dhjetor 

Deri kur do të ngrihet armiku im mbi mua. Psalmi 13:2c. 

Lutuni që forcat demonike që nxisin armiqtë e Izraelit në urrejtje dhe shkatërrim të thyhen. 

Lutuni që engjëjt e Perëndisë të rrethojnë Izraelin për ta mbrojtur atë. 

 

E mërkurë 6 dhjetor 

Lutuni që dashuria për Izraelin të rritet në vendin tuaj. Lutuni që ata që mbështesin Izraelin të 

ndajnë mendimet dhe ndjenjat e tyre për situatën. Lutuni që ata që flasin për Izraelin nuk do të 

ketë frikë nga kritikat,apo kërcënimet. Lutuni që kishat të thonë të vërtetën. 

E enjte 7 dhjetor 

Lutuni që mediat të shpërndajnë të vërtetën. Në shumë media, lajmet nuk janë 

paraqitur në mënyrë objektive. Lutuni për raportim objektiv, pa paragjykime. 

 

E premte 8 dhjetor 

“Do të urdhërosh bijtë e Izraelit që të sjellin vaj ulliri safi prej ullinjsh të shtypur, për dritën e 

shandanit për t'i mbajtur vazhdimisht të ndezura llambat.” Eksodi 27:20. Lutuni që të ketë ditë 

me dritë në mes të errësirës.  

 

E shtunë 9 dhjetor 

Shabat Hanuka. “Shenjtëroji në të vërtetën tënde; fjala jote është e vërteta” Gjoni 17:17. Uria 

për Perëndinë  dhe Fjalën e Tij na bëjnë një. Ky është kuptimi më i thellë i Gjonit 17. Lutuni për 

unitet mes hebrenjve dhe të krishterëve dhe për unitet në mes të krishterëve për t'i qëndruar 

përkrah Izraelit. 

 

E diel 10 dhjetor 

Hanuka. “Tani kini kujdes që zemrat tuaja të mos rëndohen nga....” Luka 21:34-36. Lutuni që 

Kisha të jetë vigjilente dhe të mos ecë sipas gënjeshtrave të botës, por të qëndrojë e lidhur me 

Fjalën e Perëndisë dhe Fjala të banojë brenda Kishës.  

 

E Hënë 11 dhjetor 

Hanuka. 

Ki mëshirë për mua, o Perëndi, sepse njerëzit do të donin të më përpijnë; më luftojnë 

vazhdimisht me sulmet e tyre. Kur të kem frikë, do të mbështetem te ti. ( Psalmi 56:1-2)Armiqtë e 

Izraelit nuk lenë asnjë moment të pashfrytëzuar për të luftuar Izraelin. Lutuni që ushtria izraelite 

të mund të eliminojë Hamasin, edhe pse nga ana njerëzore duket e pamundur .  

E martë 12 dhjetor  

Hanuka. “Me ndihmën e Perëndisë do të kremtoj fjalën e tij; kam vënë besimin tim te Perëndia, 

nuk do të kem frikë. Çfarë mund të më bëjë njeriu?” Psalm 56:4. Falënderoni që Perëndia është 

pafundësisht më i fuqishëm, se njerëzit që kërkojnë gjakun e Izraelit.  Lutuni që hebrenjtë në 

Izrael dhe në mbarë botën ta përjetojnë këtë gjithashtu. 

 

E mërkurë 13 dhjetor 

Hanuka. Lutuni për qeverinë izraelite. Lutuni për urtësi dhe lutuni që ata të kthehen te Perëndia 

për keshillë. Lutuni për qëndrueshmëri, në mënyrë që ata të mund të vazhdojnë të bëjnë punën e 

tyre, tani që  pritet kaq shumë prej tyre dhe janë nën presion të madh.  

 

E enjte 14 dhjetor 

Lutuni për të gjithë fëmijët në Izrael, jeta e të cilëve ka ndryshuar rrënjësisht në këtë periudhë. 

Ata nuk mund të ndiqnin shkollën për disa kohë, kanë ndjerë dhe ende vazhdojnë të ndjejnë 

kërcënim.  Lutuni që Zoti të ketë dhembshuri për ta.  

 

E premte 15 dhjetor 

 Hanuka. “Ti i ke numëruar hapat e bredhjes sime; vendosi lotët e mia në calikun tënd; a nuk i ke 

regjistruar në librin tënd?” Psalmi 56:8  

Kohët e fundit shumë izraelitë janë evakuuar dhe janë  vendosur në zona më të sigurta të vendit. 

Lutuni  për paqe të brendshme për të gjithë këta njerëz, jeta e të cilëve ka ndryshuar kaq 

rrënjësisht. 

E shtunë 16 dhjetor  

Shabat. Mbështetuni në shtatë pika sot dhe nesër, të cilat mund t'ju ndihmojnë të rriteni në jetën 

tuaj të lutjes. Sot: Rrëfej - shpreh kush është Zoti. Lutje: thjesht bëni të njohur kërkesën tuaj. 

Adhuroni - shijoni bukurinë qiellore. 

E diel 17 dhjetor 

Besoni – duajeni Jezusin me gjithë zemër. Ndërmjetësim- ndjeni dhimbjen dhe sfidën. 

Mirënjohje -merrni pjesë në fitore. Lavdërim - le të flasë Fryma e Shenjtë. 

 

E hënë 18 dhjetor 

“O Perëndi, mos rri në heshtje! Mos mbyll gojën, mos rri i qetë, o Perëndi! Sepse, ja, armiqtë e 

tu po ziejnë dhe ata që të urrejnë ngrenë kokën.” Psalmi 83:1-2. Lutuni për ndërhyrjen e Zotit kur 

armiqtë e popullit të Tij, Izraelit, janë ngritur kundër tij dhe janë tërbuar.  

 

E martë 19 dhjetor 

“Thurrin gracka kundër popullit tënd dhe bëjnë komplote kundër atyre që ti mbron. Ata thonë: 

"Ejani t’i shkatërrojmë si komb, emri i Izraelit të mos kujtohet më” Psalmi 83:3-4. Lutuni që 

planet e errëta dhe të fshehta të armiqve të Izraelit të bëhen të dukshme,në mënyrë që armiku të 

ndalet në kohë. 

 

E mërkurë 20 dhjetor 

Kur sulmi terrorist i Hamasit sapo kishte ndodhur, vendet u rreshtuan masivisht në krah të 

Izraelit. Në momentin  kur Izraeli filloi mbrojtjen e tij, kjo mbështetje u shkri shpejt. Lutuni që 

Izraeli nuk do të qëndrojë i vetëm dhe se gjithmonë do të ketë vende dhe grupe që do të 

qëndrojnë me Izraelin. 

 

E enjte 21 dhjetor 

Lutuni për mëshirën e Zotit për të gjithë ata që u mbajtën peng. Ende duhet të ketë njerëz që janë 

ndaluar. Lutuni për lirimin e tyre. Dhe lutuni për shërimin fizik dhe shpirtëror të të gjithë (ish-) 

pengjeve. 

E premte 22 dhjetor 

“Sepse kanë komplotuar së bashku me një mendje dhe kanë lidhur një besëlidhje kundër teje” 

Psalmi 83:5 Armiqtë e Izraelit komplotojnë për të luftuar kundër Izraelit dhe për rrjedhojë 

kundër Perëndisë së Izraelit. Lutuni për konvertimin e armiqve të Izraelit. Lutuni që të ndodhë 

me ta, siç ndodhi me  djalin e njërit prej themeluesve të Hamasit, lutuni që të kthehen dhe të 

besojnë tek Krishti. 

 

E shtunë 23 dhjetor 

“Kush do të dërgojë nga Sioni shpëtimin e Izraelit? Kur Perëndia do të rivendosë fatin e popullit 

të tij në robëri, Jakobi do të ngazëllojë, Izraeli do të gëzohet!” Psalmi 53:6 Lutu me këtë varg për 

Izraelin.  

 

E diel 24 dhjetor 

“...ankohem vazhdimisht dhe rënkoj, për zërin e armikut.” Psalmi 55:2b-3a 

Armiqtë e Izraelit, literalisht po lëshojnë britma vdekjeje dhe shkatërrimi dhe thërrasin emrin e 

zotit të tyre para se të fillojnë të vrasin. Lutuni që kjo zhurmë të shuhet dhe që Zoti ta thyejë këtë 

të keqe.  

 

E hënë 25 dhjetor 

Dita e Krishtlindjes. “Dhe mëshira e Tij shtrihet nga brezi në brez për ata që e druajnë” Luka 

1:50. Falënderoni për mëshirën e Zotit për popullin e Tij. Falënderoni që Ai dërgoi Mesian për 

popullin e Izraelit dhe për ne si johebrenj. 

 

E martë 26 dhjetor 

Dita e pakove. “Ai e ndihmoi Izraelin, shërbëtorin e vet, duke i kujtuar për mëshirën e tij” Luka 

1:54, po ashtu lexoni edhe vargun 55. Falenderoni që Zoti qëndron për Izraelin dhe që Ai nuk I lë 

njerëzit e Tij.” 

E mërkurë 27 dhjetor 

Për shkak të luftës, aliyah ( kthimi i hebrenjve në Izrael) është reduktuar shumë. Lutuni që aliyah 

të rritet me shpejtësi. Gjithashtu lutuni për të gjithë hebrenjtë që u shpërngulën në Izrael,pak para 

se të shpërthente lufta. Lutuni për forcë për ta dhe që së shpejti të kenë rreth tyre një rrjet të mirë 

që i mbështet.  

  

E enjte 28 dhjetor 

Lutuni për hebrenjtë në mbarë botën që po përballen me antisemitizëm në rritje për shkak të 

luftës. Lutuni që Zoti dhe engjëjt e Tij të ruajnë njerëzit e Tij në diasporë. 

 

E premte 29 dhjetor 

Pavarësisht tensioneve të mëdha midis hebrenjve dhe palestinezëve në këtë moment, ka ende 

shumë palestinezë që duan të bashkëpunojnë me hebrenjtë dhe të jenë në paqe me ta. Lutuni për 

bekim për marrëdhënie të mira reciproke dhe lutuni që të lindin më shumë marrëdhënie të mira 

midis hebrenjve dhe palestinezëve. 

 

E shtunë 30 dhjetor 

Shabat. Lutuni për forcë dhe mbrojtje për ushtrinë izraelite. Shumë ushtarë që shërbejnë tani në 

ushtri janë shumë të rinj. Megjithatë, ata duhet të bëjnë zgjedhje vendimtare dhe të rrezikojnë 

jetët e tyre. Lutuni që të qëndrojnë dhe të përjetojnë ndihmën e Perëndisë. 

 

E diel 31 dhjetor 

Në fillim të luftës, Shtetet e Bashkuara të Amerikës qëndruan si një aleat i vërtetë i Izraelit. 

Lutuni që të jetë kështu  përgjithmonë dhe se aleanca do të bëhet më e fortë. 

 


